
Caso práctico plan de empresa: Aquarium
A vocación empresarial de Ramón Dopico levouno a realizar un Taller de Xeración e Maduración de ideas empresariais en 2011. Trátase dunha persoa emprendedora, que posúe unha ampla experiencia empresarial por ter traballado nas empresas familiares, explotacións dedicadas á fruticultura, horticultura e cunicultura.
Dentro da súa experiencia profesional foi profesor das áreas de ciencias para Bacharelato nunha academia de Cangas e  impartiu o curso “Implantación dunha empresa de floricultura” de 40 horas no Centro de Capacitación Agraria de Sergude (Boqueixón). Estudou Enxeñería agrónoma na UPM.
Pola súa parte, África Gómez, é xerente dunha empresa internacional de transporte  de viaxeiros por estrada e ostenta o cargo de Presidenta da Asociación de Empresarios de Cangas. Entre a súa experiencia profesional previa destaca que traballou como comercial dunha empresa de seguros.
Ademais o seu perfil persoal reúne unha serie de condicións idóneas como emprendedora, como son o optimismo vitalidade, capacidade de asunción de riscos, entrega e dedicación.
 Ambos coñécense por ser veciños de Cangas e porque os dous forman parte da Asociación Canguesa de Empresarios. A idea de negocio, xurde no ano 2010, dado que ambos desexaban reorientar as súas carreiras profesionais. Comprobaron que as súas ideas iniciais eran compatibles e durante este tempo foron madurando a idea ata chegar ao proxecto actual.
Trátase dun proxecto socieducativo que pon en valor o mar e os seus recursos, e que trata de achegar as rías (concretamente a Ria de Aldán) á poboación en xeral e de xeito particular á comunidade escolar a quen van dirixidas gran parte das actividades. Outros segmentos de mercado aos que se vai dirixir a empresa son familias con nenos pequenos e turistas que visitan a zona ou cidades próximas. 
Os visitantes son recibidos por un equipo de guías- monitores, e en función do seu perfil, terán un plan de actividades deseñadas para lograr que asimilen a importancia das rías galegas en tódolos aspectos.
Para o desenvolvemento das actividades contarán cun biólogo especialista e cun grupo  de monitores en parte procedentes do sector pesqueiro, pescadores e mariscadores, etc que acompañarán aos visitantes.
Para este fin os promotores dispoñen dun espazo físico que é a parcela Aquarium á beira da ría de Aldán, cunha zona de marisqueo a pé que fai o lugar especialmente axeitado para o desenvolvemento desta empresa.
Elementos innovadores
Por unha parte, é unha das poucas actividades para estudantes que se realizan ao redor mundo mariño como elemento principal, o que o diferenza de empresas competidoras como granxas escola, aulas da natureza etc.
Ademais, Aquarium pretende non ser unha actividade illada senón enriquecer o currículo escolar e xerar retroalimentación para os profesores, como a creación de opinións sobre o mar e as rías.
Tamén será innovadora a metodoloxía utilizada para as actividades xa que se utilizarán modelos de simulación, dispoñibles mediante software e hardware específicos, materiais impresos e audiovisuais e tamén co desenvolvemento de talleres e dinámicas de grupo.
Localización:
A empresa está situada nunha parcela á beira do mar. Esta parcela é unha propiedade familiar dun dos promotores e é especialmente axeitada para o desenvolvemento deste tipo de actividades dado que ademais dispón dunha zona de marisqueo, invernadoiros, etc.
O proxecto contempla a construción dun invernadoiro para recepción dos visitantes. Trátase dun espazo polivalente, que permitirá acoller ós visitantes en varias áreas e facer distribución por grupos de 15-20 (pensando en grupos escolares). Divídese nas seguintes áreas:
-Unha aula-sala polivalente de agrupación principal que servirá tamén de comedor, con 128m2; 
-Dúas aulas con 45 m2 cada unha, equipadas para charlas e proxeccións; unha sala para simuladores e paneis temáticos; 
-Un office de 8m2
-Unha pequena sala de atención  de enfermería de 10 m2; 
-Oficina de 25 m2; 
-2 aseos accesibles de 20m2 cada un.
-Un recibidor e pasillo distribuidor 90m2;
-900 m2 de espazo libre para actividades grupais.
Noutra parcela anexa hai un muíño que tamén se alugará por días para que poida ser visitado polos participantes.
Este establecemento permitiría algunha pernocta para algún grupo reducido interesado en permanecer mais de unha xornada. Ademais posúe un claro interese de mostra da etnografía galega, pois conserva moitos dos seus elementos antigos de moenda. 
Tamén se utilizará para desenvolver no seu interior algún obradoiro de tipo culinario utilizando a fariña.
Nunha finca anexa existe una nave que está sen utilizar nestes momentos e se contempla a posibilidade de alugala para desenvolver actividades baixo cuberto.
O mercado
A actividade enmárcase dentro  do ámbito dos equipamentos de educación ambiental, isto inclúe centros de varios tipos como aulas da natureza, centros de interpretación da Natureza, Granxas escola, parques naturais, centros museísticos, etc.
Os distintos equipamentos constitúen un amplo abanico de iniciativas con actividades tamén moi diversas.
En Galicia, a provincia de A Coruña é a que lidera este movemento desde o inicio, Pontevedra é a segunda en número de equipamentos sendo Lugo a que suma menor número de iniciativas. 
Os equipamentos están proporcionalmente distribuídos por todo o territorio atopándose indistintamente en municipios densamente poboados e en municipios que están despoboándose. Debe sinalarse que nas cidades de máis de 1000 hab/km2 os equipamentos son promovidos polos concellos.
A distribución dos equipamentos atendendo á súa modalidade (aulas de natureza, granxas escola, centros de interpretación, etc)  obedecen  a razóns de oportunidade (ser propietarios dunha infraestrutura) de compromiso ideolóxico, ou á confluencia de varios factores. No medio rural é onde se atopa máis variedade de ofertas.
As persoas usuarias dos equipamentos son maioritariamente o alumnado dos centros educativos xunto co seu profesorado. En Galicia, a maioría das actividades son financiadas directamente sen subvención polas persoas usuarias.
Cabe sinalar que a formación en cuestións medioambientais está contemplada en tódalas leis en materia de educación, por exemplo, a Lei orgánica 1/1990 de Ordenación General del Sistema Educativo(LOGSE),consagra a formación no respecto e defensa do medio ambiente como un dos principios inspiradores da actividade educativa. Ademais, no seu artigo nº13 afirma que a educación primaria contribuirá a desenvolver nos nenos entre outras capacidades a valoración pola conservación da Natureza e do medio ambiente.  Así, no artigo 19 establécese que a educación secundaria obrigatoria contribuirá a desenvolver nos alumnos a valoración crítica dos hábitos sociais relacionados coa saúde, o consumo e o medio ambiente. Esta finalidade foi mantida na Lei orgánica 10/2002 de Calidad de la Educación (LOE) que establece como obxectivo da ensinanza secundaria
A día de hoxe existe un grande número de equipamentos ambientais e empresas relacionadas coa ecoloxía e o medio ambiente. Trátase dun sector maduro, onde existe unha ampla oferta si ben as empresas ofrecen servizos similares. Por isto é preciso diferenciarse e ofrecer servizos novidosos e atractivos para os usuarios. En relación a isto debe sinalarse que Aquarium posúe unha oferta ben diferenciada no sector xa que é unha das poucas ou a única polo seu emplazamento á beira da ría e as actividades en relación ao mar e as rías.

Plan de empresa
 (
Promotores
)
Consideras apropiado o grupo promotor para esta iniciativa?
 (
Análise 
do mercado e dos clientes
)Qué aspectos pensas terían que clarificar os socios antes de poñer en marcha o proxecto?

Analizar os segmentos de mercado máis apropiados para esta idea tendo en conta a solución para o cliente, os seus intereses e o que se lle aporta.
Que método se podería utilizar para estimar o tamaño do mercado? Qué fontes de información utilizarías?
 (
Produto/servizo: 
)

Deseña un produto dirixido a cada un dos segmentos de mercado aos que se queren dirixir. Lembra os servizos complementarios.
 (
Análise da competencia
)

Identificar os principais competidores da empresa (non esquecer os competidores indirectos e produtos sustitutivos)
 (
Plan de márketing
)Sinalar os factores máis relevantes e a posición da empresa respecto á competencia para cada un deles.

Deseñar un sistema para a fixación dos prezos de cada servizo.
Qué medios de comunicación consideras máis axeitados para estes servizos?
Identifica os principais prescriptores para cada segmento de mercado
Como se fará chegar o produto ao cliente?
 (
Planificación de vendas
)

Realiza unha estimación de vendas para cada un dos produtos.
 (
Instalacións e
 equipos
)

Cales son as instalacións mínimas que se precisan?
 (
Prestación do servizo
)Cales son os provedores? Identifica as súas características e localización.

Que servizos se subcontratarán?
Satisfacción do cliente, como se realizarán os controles de calidade?
Elabora un diagrama de prestación do servizo (fai unha listaxe de tarefas,que é o primeiro que sucede? e o último? )
 (
Organización e recursos humanos
)
Cales son as principais tarefas que hai que realizar
Que postos se crearán?
Cales son as funcións e responsabilidades en cada posto?
Que competencias son necesarias para cada posto?
Como se vai avaliar o desempeño en cada un?
Que poder de decisión haberá en cada posto?
Debuxa un organigrama
 (
Análise DAFO-CAME
)

Dafo: Debilidades, oportunidades, fortalezas e debilidades
CAME: Aspectos a corrixir, aproveitar, mellorar e eliminar.
 (
Plan económico financeiro
)
Plan de investimentos
Balance inicial
Conta de resultados
Previsión de tesourería
Cálculo do punto morto
Análise da rendibilidade
Avaliación de riscos

